
Kua tatu, kua tau ko te 26 o Pipiri, ite 10 o nga
haora ote ata, kite Pokapu MichaelFowler ite
Whanga-nui-a-Tara nei tu ai te whakaaritanga
haka, waiata, poi, waiata-a-ringa and hoki hei
whakanui, hei whakatinana itekorero nei, “Toku
Reo, Toku Mana. ”

Ka taiope mai nga kapa o Te Upoko o te Ika i
runga i te wairua tautdwhi, i te whakaaro me
whakanui to tatou reo a, kia whakanuitia and
hoki tenei tau, te Tau o te Tangata Whenua.

E tino mihi atu ana ki nga kapa haka me nga
kaiwaiata kua whakaae nei kia whai wahi maiki
te whakaaritanganei e tutuai tepuehu, e rangona
ai a roreka, e ekea ai nga hauroa o wana, o ihi,
e kai ai a mata i te rerehua o te mahi a rehia.

Na whero, na pango ka tutuki te kaupapa, na te

kotahi o te waihoe i u ai te waka ki uta kia tino
klia ai, ae, ko nga rakau tango mua a Manaia

Pai! Aha! Ha! Pai! Aha! Ha!

TE HUI KI NGĀ KURA KAUPAPA MĀORI

Hei whakau noa ake tenei i te wakua whakaritea mo
ta matou kura ki nga kaiwhakaako kei te reo Maori
a ratou whakaakoranga.

Ko te whakaaro i kaha te puta i te hui-a-tau a nga
KKM i tu ki Kaiwhaiki, me waiho tenei kura
whakapakari reo ate Taura Whiri m 5 te wiki tuarua
o te whakata kura o "Here-turi-koka". No reira kua
oti te whakatau ka tu tenei hui a te 5-10 o Mahuru
1993, ki Kirikiriroa marae, Kirikiriroa.

E uru mai ai koe, me tuku mai tau moni utu, kotahi
rau tara ($ 100), ki a matou i te tari o te Taura Whiri.

Ko te 31 o Hongongoi te ra e kati ai nga tono mai,
a, kei te katia te tokomaha o te hunga uru mai kite
60 tangata, no reira kite minamina to ngakau kite
haere mai, me tau rawa mai to tono i mua noa mai
i te paunga o Hongongoi.Ki te kore e tae wawe mai,
(me nga moni kite taha hei whakau ito tono), kite
waiho mo raurangi, anei ta ratou i ki ai mo tenei
ahuatanga: "Noho ana rae poto, tu ana rae roa."

No reira e koutou ma, koutou te hunga i tae atu ki
Kaiwhaiki, hei Kirikiriroa pea tatou tutakitaki ano
ai, korerorero ano ai. Hei aha ra? Hei painga mo to
tatou reo, otira mo a tatou tamariki, mokopuna.


